
Mavzu dolzarbligi. Sun’iy intellekt (SI) texnologiyalarining global ko‘lamda jadal
rivojlanishi xalqaro huquqiy munosabatlarga, xususan xalqaro xususiy huquqqa
bevosita ta’sir ko‘rsatmoqda. Aynigsa, transchegaraviy shartnomalar,
avtomatlashtirilgan xizmatlar va algoritmik garorlar bilan bog‘liq nizolar soni ortib
bormoqda. Biroq bu sohada aniq huquqiy normalar ananaviy normalar bilan
cheklanganligi va yangicha yondashuvdagi normalar deyarli yo‘qligi, SI subyekt
sifatida e’tirof etilmasligi va javobgarlik doiralarining belgilab berilmaganligi
muammolarni yuzaga keltirmoqda.

Tadqiqot magsadi. Xalgaro xususiy huquqda SI ishtirokidagi nizolarning huquqiy
xususiyatlarini tahlil qilish, muammolarni aniglash va O‘zbekiston qonunchiligi
hamda xalqaro normalar asosida takliflar ishlab chiqish.

Asosiy muammolar.

> Huquqiy noaniqliklar: SI bilan bog‘liq shartnomalarda taraflarning huquqiy
statusini aniglash qiyinlashmoqda.

> Javobgarlik masalasi: SI tizimlari mustaqil garor qabul gilganda, natijada
yuzaga kelgan zararni kim qoplashi aniq emas.

»  Normativ bo‘shliglar: Xalgaro darajada SI ga oid alohida kollizion normalar,
yurisdiksiya qoidalari mavjud emas.

»  Etik me’yorlarning yo‘qligi: SI faoliyatini axloqiy tamoyillar bilan cheklovchi
huquqiy mexanizmlar yetarli emas.

Takliflar. Xalgaro miqyosda sun’iy intellekt bilan bog‘liq nizolarni tartibga
solishda mavjud kollizion normalarni qayta tahlil qilish, ulardan ba’zilarini saqlab

golgan holda, sun’iy intellekt ishtirokidagi shartnomaviy va delikt munosabatlari
bo‘yicha yangilangan, moslashtirilgan normalar ishlab chiqish zarur. Shu bilan
birga, shartnomaviy huquq va delikt javobgarligi doirasida sun’iy intellektga doir
masalalarni qamrab oluvchi yagona huquqiy yondashuvni ishlab chiqish taklif
etiladi.

Model qonun gabul qilish: O‘zbekiston tomonidan ilgari surilgan SI etikasi bo‘yicha
model qonun tashabbusini xalqaro miqyosda targ‘ib qilish va huquqiy asoslarga
aylantirish.

Milliy qonunchilikni takomillashtirish: Ofzbekistonda sun’iy intellektga oid
gonunni ishlab chigishda Yevropa Ittifoqining Sun’iy intellekt aktida belgilangan
normalarni ham chuqur o‘rganish va mos jihatlarini inobatga olish zarur va SI
foydalanish bo‘yicha majburiy etik mezonlar va javobgarlik doiralarini aniq
belgilash.

Ilmiy yangiliklari. SI ishtirokidagi nizolarning xalgaro huquqiy tasnifi va huquqiy
subyektivlik masalalari tizimli tahlil qilindi;

Yevropa Ittifoqi, AQSh, Yaponiya tajribalari solishtirildi;

O‘zbekiston qonunchiligida SI bilan bog‘ligq normativ-huquqiy jarayonlar
o‘rganildi.

Kalit so‘zlar. sun’iy intellekt, xalqaro xususiy huquq, transchegaraviy nizo, etik
tamoyillar, model qonun, huquqiy javobgarlik, shartnomaviy nizolar, O‘zbekiston.

